
Trafik moto nan peyi mwen se bagay ki fè nou reflechi.

Tout kote ou pase, se moto.

Chofè moto gaye nan tout rakwen peyi a.

Nan mitan tout moto yo, genyen ki bèl ak limyè devan kou dèyè.

Genyen lòt moto ki gen yon sèl limyè, swa li devan osinon dèyè.

Moto a bon anpil pou pasaje yo, paske li ede yo rive pi vit.

Moto yo ka fofile nan mitan machin menm lè gen blokis.

Men chofè moto yo konn bay anpil pwoblèm lè yo nan lari a.

Genyen ladan yo ki kondui moto a mal anpil.

Genyen nan chofè moto yo ki  kondui vit epi san kontwòl.

Genyen nan chofè yo ki pote anpil pasaje.

Genyen lòt chofè moto ki bwè lè yo ap kondui.

Anpil chofè moto fè aksidan ak pasaje yo pote.

Genyen nan chofè yo ki frape lòt moun nan lari a.

Aksidan yo konn pote anpil domaj

pou moun nan.

Genyen moun ki konn pèdi yon bra osinon yon janm.

Gen lòt moun ki konn pran chòk nan tèt yo.

Genyen moun ki konn rive pèdi lavi yo.

Trafik moto a bon, men fòk chofè yo kondui byen pou yo evite fè aksidan.

